Тропари и кондаки на праздники Господские, Богородичные и святых





Вход Господень во Иерусалим





Тропарь, глас 1


Общее воскресение прежде Твоея страсти уверяя, из мертвых воздвигл еси Лазаря, Христе Боже. Темже и мы, яко отроцы, победы знамения носяще, Тебе победителю смерти во�пием: осанна в вышних, благословен грядый во имя Господне.





Кондак, глас 1


На престол на небеси, на жребяти на земли носимый, Христе Боже, Ан�гелов хваление и детей воспевание приял еси, зовущих Ти: благословен еси, грядый Адама воззвати.





Величание


Величаем Тя, Живодавче Христе, Осанна в вышних и мы Тебе вопием  Благословен Грядый во Имя Господне.





Пасха (Светлое Христово Воскресение)


Тропарь, глас 5


Христос воскресе из мертвых, смертию смерть поправ, и сущим во гробех живот даровав.





Кондак, глас 8


Аще и во гробе снизшел еси, Безсмертне, но адову разрушил еси силу, и воскресл еси, яко Победитель, Христе Боже, женам мироносицам вещавый: радуйтеся, и Твоим Апостолом мир даруяй, падшим подаяй воскре�сение.





Задостойник, глас 1


Ангел вопияше Благодатней: Чис�тая Дево, радуйся, и паки реку: ра�дуйся, Твой Сын воскресе тридневен от гроба, и мертвыя воздвигнувый, людие, веселитеся! Светися, светися, новый Иерусали�ме; слава бо Господня на тебе возсия. Ликуй ныне, и веселися Сионе. Ты же Чистая, красуйся, Богородице, о	востании Рождества Твоего.





Вознесение Господне


Тропарь, глас 4


Вознеслся еси во славе, Христе Боже наш, радость сотворивый учени�ком обетованием Святого Духа, изве�щенным им бывшим благословением, яко Ты еси Сын Божий, Избавитель мира.





Кондак, глас 6


Еже о нас исполнив смотрение, и яже на земли соединив небесным, вознеслся во славе, Христе Боже наш, никакоже, отлучался, но пребывая неотступный, и вопия любящим Тя: Аз есмь с вами и никтоже на вы.





Величание


Величаем Тя, Живодавче Христе, и почитаем Еже на небеса, с Пречистою Твоею плотию, Божественное Вознесе�ние.





Святая Пятидесятница


Тропарь, глас 8


Благословен еси, Христе Боже наш, Иже премудры ловцы явлей, ниспослав им Духа Святаго, и теми уловлей вселенную, Человеколюбче, слава Тебе.





Кондак, глас 8


Егда снизшед языки слия, разделяше языки Вышний; егда же огненныя языки раздаяше, в соединение вся призва; и согласно славим всесвятаго Духа.





Величание


Величаем Тя, Живодавче Христе и чтем Всесвятаго Духа Твоего,  Егоже от Отца, послал еси божественным уче�ником Твоим.





Рождество Пресвятыя Богородицы


8 Сентября





Тропарь, глас 4 (Предпразднеству)


От корене Иессеева и от чресл Дави�довых, Богоотроковица Мариам раж�дается днесь нам: радостию бо радуют�ся всяческая и обновляются.  Срадуйтеся купно, небо и земля, восхвалите Ю отечествия языков.  Иоаким веселится и Анна торжествует, зовущи: неплоды раждает Бого-родицу, и Питательницу Жизни нашея.





Тропарь, глас 4


Рождество Твое, Богородице Дево, радость возвести всей вселенней: из Тебе бо возсия Солнце правды Хри�стос Бог наш и разрушив клятву, даде благословение, и упразднив смерть, дарова нам живот вечный.





Кондак, глас 4


Иоаким и Анна поношения безчадства, и Адам и Ева от тли смертныя свободистася, Пречистая, во святем рождестве Твоем; то празднуют и людие Твои, вины прегрешений избавльшеся, внегда звати Ти: неплоды раждает Богородицу и Питательницу жизни нашея.





Величание


Величаем Тя, Пресвятая Дево, и чтем святых Твоих родителей, и всеславное славим Рождество Твое.





Введение во храм Пресвятой Богородицы


21 Ноября.





Тропарь, глас 4 (Предпразднеству)


Радость предобручает всем Анна ныне, печали сопротивный плод прозяб�ши, едину Приснодеву, Юже и приво�дит, молитвы исполняющи,  днесь веселящися, в храм Господень, яко сущий храм Бога Слова и Матерь чистую.





Тропарь, глас 4


Днесь благоволения Божия предображение и человеков спасения проповедание, в храм Божий ясно Дева является и Христа всем предвозвеща�ет. Той и мы велегласно возопиим: радуйся, смотрения Зиждителева ис�полнение.





Кондак, глас 4


Пречистый храм Спасов, многоцен�ный чертог и Дева, священное сокро�вище славы Божия, днесь вводится в дом Господень благодать совводящи, яже в Дусе Божественном, Юже вос�певают Ангели Божии: Сия есть селе�ние небесное.





Величание


Величаем Тя, Пресвятая Дево, Богоизбранная Отроковице, и чтем еже в храм Господень вхождение Твое.





Воздвижение Честнаго и Животворящаго Креста


 14 Сентября.





Тропарь, глас 4 (Предпразднеству)


Животворящий Крест Твоея благо�сти, Егоже даровал еси нам недостой�ным Господи, Тебе приносим в молит�ву, спаси люди и град Твой молящийся, Богородицею, Едине Человеколюбче.





Тропарь, глас 1


Спаси, Господи, люди Твоя и бла�гослови достояние Твое, победы пра�вославным христианом на сопротивныя даруя, и Твое сохраняя крестом Твоим жительство.





Кондак, глас 4


Вознесыйся на Крест волею, тезо�именитому Твоему новому жительст�ву, щедроты Твоя даруй, Христе Бо�же, возвесели силою Твоею верные люди Твоя, победы дая им на супо�статы, пособие имущым Твое оружие мира, непобедимую победу.





Величание


Величаем Тя, Живодавче Христе, и чтем Крест Твой Святый, имже нас спасл еси от работы вражия.








Рождество Христово 


25 Декабря.


Тропарь, глас 4 (Предпразднеству)


Готовися, Вифлееме, отверзися всем, Едеме, красуйся, Евфрафо, яко древо живота в вертепе процвете от Девы: рай бо Оноя чрево явися мысленный, в немже Божественный сад, от негоже ядше, живи будем,  не якоже Адам умрем. Христос раждается прежде падший возставити образ.





Тропарь, глас 4 (Предпразднеству, навечерие)


Написовашеся иногда со старцем Иосифом,  яко от семене Давидова, в Ви�флееме Мариам, чревоносящи безсеменное Рождение. Наста же время рожде�ства, и место ни единоже бе обиталищу, но, якоже красная палата, вертеп Царице показашеся. Христос раждается прежде падший воскресити образ.





Тропарь, глас 4


Рождество Твое, Христе Боже наш, возсия мирови свет разума, в нем бо звездам служащии звездой учахуся Тебе кланятися Солнцу правды и Те�бе ведети с высоты Востока, Господи, слава Тебе!








Кондак, глас 3


Дева днесь Пресущественнаго рож�дает, и земля вертеп Неприступ-ному приносит; Ангели с пастырьми славо�словят, волсви же со звездою путеше�ствуют: нас бо ради родися Отроча младо, превечный Бог.








Величание


Величаем Тя, Жизнодавче Христе, нас ради ныне плотию рождшаго-ся от Безневестныя и Пречистыя Девы Марии.





Крещение Господне


6 Января.


Тропарь, глас 4 (Предпразднеству) 


Готовися, Завулоне, и красуйся, Неффалиме, Иордане реко, стани,  по�дыми, взыграя, креститися грядуща Вла�дыку. Веселися, Адаме с праматерию, не крыйта себе, якоже в рай прежде, ибо, наги видев вы, явися, да облечет в пер�вую одежду: Христос явися, всю тварь хотя обновити.





Тропарь, глас 4 (Предпразднеству, навечерие)


Возвращашеся иногда Иордан ре�ка милотию Елиссеевою,  вознесшу-ся Илии, и разделяхуся воды сюду и сюду и бысть ему сух путь, иже мокрый, во образ воистинну Крещения, имже мы текущее жития преходим шествие: Хрис�тос явися во Иордане освятити воды.





Тропарь, глас 1


Во Иордане крещающуся Тебе, Господи, Троическое явися поклоне�ние: Родителев бо глас свидетельствоваше Тебе, возлюбленнаго Тя Сына именуя: и Дух в виде голубине извествоваше словесе утверждение: явлейся, Христе Боже, и мир просвещай, слава Тебе.





Кондак, глас 4


Явился еси днесь вселенней, и свет Твой, Господи знаменася на нас, в разуме поющих Тя: пришел еси и явился еси, Свет неприступный. 





Величание


Величаем Тя, Жизнодавче Христе, нас ради ныне плотию крестивша-гося от Иоанна  в водах Иорданских.





Сретение Господне


2 Февраля.





Тропарь, глас 1 (Предпразднеству)


Небесный лик Небесных Ангел, при�ник на землю, пришедше зрит яко Мла�денца, носима к храму, Перворожденна всея твари от Матере Неискусомужныя, предпразднственную убо с нами поют песнь, радующеся.





Тропарь, глас I


Радуйся Благодатная Богородице Дево, из Тебе бо возсия Солнце правды Христос Бог наш, просвещаяй сущия во тьме: веселися и ты, старче праведный, приемый во объятия Свободителя душ наших, дарующаго нам воскресение.





Кондак, глас 4


Утробу Девичу освятивый рождест�вом Твоим, и руце Симеоне благословивый, якоже подобаше, предварив, н ныне спасл еси нас, Христе Боже; но умири во бранех жительство, и укре�пи православныя христианы, их же возлюбил еси, едине Человеколюбче.





Величание


Величаем Тя, Жизнодавче Христе, и чтем Пречистую Матерь Твою, Еюже по закону ныне принеслся еси в храм.





Благовещение Пресвятыя Богородицы


25 Марта.





Тропарь, глас 4 (Предпразднеству)


Днесь всемирныя радости начатки предпразднственное воспети повелева�ют: се бо Гавриил приходит, Деве нося благовестие, и к Ней вопиет: радуйся, Благодатная, Господь с Тобою.





Тропарь, глас 4


Днесь спасения нашего главизна, и еже от века таинства явление: Сын Божий Сын Девы бывает, и Гавриил благодать благовествует. Темже и мы с ним Богородице возопиим: радуйся, Благодатная, Господь с Тобою!





Кондак, глас 8


Взбранней Воеводе победительная, яко избавльшеся от злых, благодарст�венная восписуем Ти раби Твои, Бо�городице: но яко имущая державу непобедимую, от всяких нас бед свободи, да зовем Ти: Радуйся Невесто Неневестная.








Величание


Архангельский глас вопием Ти, Чистая: радуйся, Благодатная, Господь с Тобою.





Преображение Господне


6 Августа.


Тропарь, глас 4 (Предпразднству)


Христово преображение предусрящем, светло торжествующе пред-празднственная, вернии, и возопиим: приспе день Божественнаго весе-лия: восходит на гору Фаворскую Владыка, Божества Своего облистати красоту.








Тропарь, глас 7


Преобразился еси на горе, Христе Боже, показавый учеником Твоим славу Твою, якоже можаху; да возсияет и нам грешным свет Твой присносущный, молитвами, Богородицы, Светодавче, слава Тебе.





Кондак, глас 7


На горе преобразился еси, и якоже вмещаху ученицы Твои славу Твою, Христе Боже, видеша: да егда Тя узрят распинаема, страдание убо ура�зумеют вольное, мирове же проповедят яко Ты еси воистину Отчее сияние.





Величание


Величаем Тя, Жизнодавче Христе, и почитаем пречистыя плоти Твоея преславное преображение. 





Успение Пресвятыя Богородицы


15 Августа.


Тропарь, глас 4 (Предпразднеству)


Людие, предыграйте, руками плещуще верно, и любовию соберите-ся, днесь радующеся и светло восклицающе вси веселием: Божия бо Мати имать от земных к Вышним прейти славно, Юже песньми присно яко Богородицу славим.





Тропарь, глас 1


В рождестве девство сохранила еси, во успении мира не оставила еси, Богородице, преставилася еси к Жи�воту, Мати сущи Живота, и молитвами Твоими избавляеши от смерти душы наша.





Кондак, глас 2


В молитвах неусыпающую Богоро�дицу, и в предстательствах непрелож�ное упование, гроб и умерщвление не удержаста: якоже бо Живота Матерь, к Животу престави во утробу вселивыйся приснодевственную.





Величание


Величаем Тя, Пренепорочная Мати Христа Бога нашего, и всеславное славим Успение Твое.








В Неделю Православия





Тропарь, глас 2


Пречистому Твоему образу покланяемся, Благий, просяще прощения прегрешений наших, Христе Боже: во�лею бо благоволил еси плотию взыти на крест, да избавиши, яже создал, еси, от работы вражия. Тем же благо�дарственно вопием Ти: радости исполнил еси вся, Спасе наш, пришедый спасти мир.








Покров Пресвятыя Богородицы


1 Октября.





Тропарь, глас 4


Днесь благовернии людие светло празднуем, осеняеми Твоим, Богомати, пришествием, и к Твоему взирающе Пречистому образу, умильно гла�голем; покрый нас честным Твоим покровом, и избави нас от всякаго зла, молящи Сына Твоего Христа Бога нашего, спасти души наша.





Кондак, глас 3


Дева днесь предстоит в церкви и лики святых невидимо за ны молится Богу, Ангелы со архиереи покланяются, апостоли же со пророки ликовствуют: нас бо ради молит Богородица Превечного Бога.





Величание


Величаем Тя, Пресвятая Дево, и чтем Покров Твой честный: Тя бо святый Андрей виде на воздусе, за ны Христу молящуюся.


